
GOUVÈNÈ CUOMO MANDE LAJAN FEDERAL POU ACHTE KAY KI TE KRAZE NAN SIKLÒN SANDY 

 

Nou Bezwen Bourad Lajan pou Restorasyon Zòn Imid yo 

 

Gouvènè Andrew M. Cuomo jodi a te mande bourad lajan federal nan Pwogram Pwoteksyon Basen 

Vèsan pou Ijans Depatman Agrikilti peyi Etazini (USDA) a pou l achte 77 pwopriyete—75 kay ak de teren 

vid—nan kominote Midland Beach ak New Dorp Beach yo ki sou Kòt Lès Staten Island.  

 

“Eta New York fè gwo pwogrè nan ede kominote lokal releve apre pasaj Sipè Ouragan Sandy, men gen 

anpil travay ki rete pou fèt,” te deklare Gouvènè Cuomo. “Mwen mande prese prese pou Washington 

ede nou pwoteje kominote Staten Island atravè bourad lajan pou yo bannou pou nou ka fè acha sa yo. Li 

esansyèl pou gouvenman federal la kontinye sipòte efò nou yo pou reenvante Eta sa pou nouvo reyalite 

move tan.” 

 

Depatman Deta Eta New York la dekouvri tout pwopriyete sa yo te sibi gwo dega oubyen te kraze 

pandan pasaj Sipè Ouragan Sandy, te inonde ak dlo desann Sandy te pote, oubyen chita nan yon plèn 

inondasyon 100 lane. Retire estrikti Sandy te kraze ak restoration zòn imid pwopriyete pral nan avantaj 

tout plèn inondasyon an ak kominote ki abite tou pre yo. Teren sa yo pral ajoute sou zòn imid adjasan ak 

sou rezo jesyon siklòn, tankou NYC Department of Environmental Protection Bluebelt – yo rele New 

Creek Bluebelt—ak NYC Department of Parks and Recreation, san bliye Great Kills Park.  

 

Direktè Rekiperasyon apre Siklòn nan, Jamie Rubin, te di konsa, “NY Rising pran angajman pou l garanti y 

ap chèche lajan federal pou envesti l nan pwojè ki pral mennen nan yon New York pi solid, pi rezistan. 

Nou kwè anpil Pwogram Pwoteksyon Basen Vèsan pou Ijans USDA se resous nou bezwen an ki pou 

amelyore restorasyon zòn imid nan Midland Beach ak New Dorp Beach, epi modèl nou devlope pou NY 

Rising pral garanti retou reyisi pwopriyete sa yo bay Lanati.” 

 

Prezidan Bowou Staten Island, James S. Oddo, te di konsa, “Mwen ta renmen remèsye administrasyon 

Cuomo a dèske li rekonèt enpòrans ki genyen pou pwoteje pou lavidiran zòn ki kole ak Bluebelt nou an. 

Bluebelts yo bon, epi yo nesesè pou ede soulaje kèk nan sitiyasyon inondasyon ki rive menm pandan ti 

tanpèt lapli nan zòn ki espoze ak inondasyon. Pwopriyete sa yo, yon fwa yo finn achte yo, pral ede ofri pi 

gwo mezi pwoteksyon pou kominote Midland Beach ak New Dorp Beach, ki tèlman enpòtan pou rezidan 

ki chwazi rete nan katye sa yo. M espere bourad lajan sa pral vini nan yon tan ki pa twò kout pou 

Bluebelts nou yo ka agrandi pi vit posib.” 

 

Premye depans pou sèvitid, demolisyon, akizisyon ak restorasyon pou tout pwopriyete yo ka koute $37 

milyon epi, si yo fèt, pral fèt nèt ak lajan Pwogram Pwoteksyon Basen Vèsan Ijans USDA. NY Rising pral 

jere inisyativ sa kòm yon pwojè separe ak State Buyout Program lan, ki jwenn tout bourad lajan nèt nan 

Community Development Block Grant-Disaster Relief (CDBG-DR). 

 

Inisyativ Restorasyon Midland ak New Dorp Wetlands la te devlope ak asistans Midland Beach Civic 

Association ak New Dorp Beach Civic Association, ki benefisye sipò pwopriyetè kay atravè petisyon pou 

yo ka achte pwopriyete sa yo menm epi retounen yo bay lanati. Si USDA bay bourad lajan, pwopriyete sa 

yo pral tounen yon pati pèmanan nan restorasyon zòn imid vwazen ki la deja yo epi pap kapab rebati 

ankò. 

